
VENDIM                                 
Nr. 24, datë 8.5.2015 

 

PËR SHPALLJEN E THIRRJES SË TRETË PËR NDARJEN E FONDIT PËR 
PROGRAMIN “SHQIPËRIA DIXHITALE”, SHTYLLA II 

 

Në mbështetje të nenit 100 të Kushtetutës dhe të nenit 15 e të aneksit 3, të ligjit nr. 160, datë 
27.11.2014, “Për buxhetin e vitit 2015”, Komiteti për Zhvillimin e Rajoneve 

 

VENDOSI: 
 

1. Shpalljen e thirrjes së tretë për projekte për financim, për vitin 2015, nga Fondi për Zhvillimin e 
Rajoneve, sipas drejtimeve prioritare dhe programeve të aplikimit, si më poshtë vijon: 

- Programi: “Shqipëria dixhitale” (inovacion dhe teknologjia e informacionit dhe komunikimit); 
- Nënprogrami 1: “Rritja e aksesit dhe e përdorimit nga publiku, në nivel rajonal dhe kombëtar, të 

shërbimeve të teknologjisë së informacionit dhe komunikimit që ofrohen nga pushteti qendror apo 
vendor nëpërmjet E-Shërbimeve fikse apo mobile. 

-Nënprogrami 2: “Përmirësimi i jetës së qytetarëve nëpërmjet zhvillimit teknologjik të qyteteve dhe 
rajoneve”. 

2. Aplikimi për fonde të thirrjes së tretë për financimin e projekteve në fushën e inovacionit dhe 
teknologjisë së informacionit dhe komunikimit, sipas  pikës 1, të këtij vendimi, bëhet sipas kalendarit të 
dhënë në shtojcën I, bashkëlidhur. Institucionet aplikuese janë njësitë e qeverisjes qendrore, vendore e 
partneritetet rajonale, si dhe institucionet e organizatat për zhvillim, agjencitë zbatuese e zhvillimore 
qendrore e vendore. Aplikimet për projektet dërgohen sipas formatit model të përdorur për aplikim. 

3. Shqyrtimi për financim bëhet për projektet e aplikuara, sipas kalendarit të dhënë në shtojcat I, 
bashkëlidhur këtij vendimi. Procedura e vlerësimit kryhet pranë sekretariatit përkatës teknik, pranë 
ministrit të Shtetit për Inovacionin dhe Administratën Publike, si dhe pranë Sekretariatit të 
Përgjithshëm të Komitetit për Zhvillimin e Rajoneve, sipas kritereve të përcaktuara. 

4. Ngarkohen ministri i Shtetit për Inovacionin dhe Administratën Publike, ministri i Financave dhe 
Departamenti i Programimit të Zhvillimit, Financimeve dhe Ndihmës së Huaj, në Kryeministri, për 
zbatimin e këtij vendimi. 

Ky vendim hyn në fuqi pas botimit në Fletoren Zyrtare. 
KRYETARI 

Edi Rama 
 

 
 

Zëvendëskryeministri          zëvendëskryetar; 

Ministri i Financave        anëtar; 

Ministri i Zhvillimit Ekonomik, Turizmit, Tregtisë dhe Sipërmarrjes anëtar; 

Ministri i Zhvillimit Urban       anëtar;  

Ministri i Transportit dhe Infrastrukturës      anëtar;  

Ministri i Arsimit dhe Sportit       anëtar;  

Ministri i Shëndetësisë         anëtar;  

Ministri i Bujqësisë, Zhvillimit Rural dhe 

Administrimit të Ujërave         anëtar;  

Ministri i Kulturës         anëtar;  

Ministri i Mjedisit         anëtar;  

Ministri i Punëve të Brendshme       anëtar; 

Ministri i Shtetit për Inovacionin dhe Administratën Publike  anëtar; 

Ministri i Shtetit për Çështjet Vendore      anëtar;  

Kryetari i Shoqatës së Bashkive të Shqipërisë    anëtar;  

Kryetari i Shoqatës së Komunave të Shqipërisë    anëtar;  

Kryetari i Shoqatës së Qarqeve  të Shqipërisë    anëtar;  

Kryetari i Shoqatës për Autonomi Vendore     anëtar.  



 



















 
 
 


